
Beste Offisier,








Maart 2011
Lunsklip 2011 – die 50ste keer - is nou om die draai en ons is bly dat jy vanjaar deel van hierdie spesiale  kamp gaan wees.  Indien dit jou eerste Lunsklip as offisier is kan jy jou regmaak vir ‘n ervaring wat jou jou lewe lank sal bybly. Vir die gesoute kampers gaan vanjaar nog meer besonders  wees. 

1. Kampdatum
Die kampdatum is 26 - 3 April. Ons versoek alle offisiere om so vroeg moontlik op 26 Maart daar te wees. Vanaf 10:00 is almal deel van die Adjudant se span en word die terrein voorberei. Jy mag reeds op 25 Maart arriveer maar sorg maar net vir jou eie etes tot Saterdagaand.
Kampafsluiting vir alle kampers is 14:00 op 3 April – niemand verlaat die terrein voor alles nie opgeruim is nie. Uitsonderings kan met die Adjudant uitgeklaar word.

2. Busvervoer
Die bus vertrek vanaf Hoërskool Waterkloof om 15:00 op 26 Maart en arriveer weer op 3 April om 18:00 by die Skool.

Offisiere en Staatmakers wat vooraf met Janie reël kan met die bus reis indien daar plek is.

3. Kleredrag
Jy word versoek om so geklee te wees dat dit by die gees van die kamp pas. Wees asseblief ‘n voorbeeld vir die Verkenners. 

Die korrekte formele drag is verpligtend vir vlagseremonies.

4. Sigarette en drank
Drankgebruik is verbode vir die volle duur van die kamp, ook vir volwasse lede.

Volwasse lede word versoek om nie voor jeuglede te rook nie.

Geen volwassene mag drank of sigarette aan jeuglede verskaf nie.

5. Kamphemp
Slegs hemde wat reeds per inskrywingsvorm bestel is sal aangekoop word. Geen ekstra hemde sal beskikbaar wees nie. 

6. Kampbenodigdhede (behalwe al die voor-die-hand-liggende goed)
Jou betrokke kursushoof sal meer inligting verskaf rakende kursusbehoeftes.

Alle offisiere moet voorbereid wees om in die veld te slaap.

 ‘n Stoel is ‘n noodsaaklikheid, en dit is verbode om iemand anders se stoel op die kamp te annekseer of te skuif. Boesemvriendskappe is al verbreek oor stoele op Lunsklip.

Gemaklike stapskoene.

Bosluis- en muskietafweermiddel (dit is besonder ruig na die baie reën en daar is baie bosluise).

7. Noodgevalle
Indien jy dringend gekontak moet word gedurende die kamp kan boodskappe by die volgende nommers gelaat word: 082 582 6354 (Janie) of 083 276 6578 (Jan). Onthou die selfoonopvangs is nie baie goed daar nie
Die Kampbestuur wens jou sterkte toe met jou voorbereidings en wil jou ook by voorbaat bedank vir die opofferings wat jy maak. WEES MEER!       

